
Budite iskreni, zaista, iskrenost vodi ka
dobročinstvu, i zaista, dobročinstvo vodi ka

Džennetu.

Od Abdullaha ibn Mesuda, radijallahu 'anhu, se prenosi da je Allahov Poslanik, sallallahu
'alejhi ve sellem, rekao: "Budite iskreni, zaista, iskrenost vodi ka dobročinstvu, i zaista,

dobročinstvo vodi ka Džennetu. Čovjek će neprestano govoriti istinu i držati se iskrenosti
sve dok ne bude upisan kod Allaha da je iskren. Čuvajte se laži, zaista, laž vodi u

griješenje, i zaista, griješenje vodi u vatru. Čovjek će neprestano lagati i držati se laži sve
dok ne bude upisan kod Allaha kao lažljivac."

[Vjerodostojan] [Muttefekun alejh]

Poslanik, sallallahu 'alejhi ve sellem, podstiče nas da budemo iskreni, pojašnjavajući nam
rezultate i plodove i na ovome i na onome svijetu, ukoliko tako budemo postupali. Iskrenost
je temelj na kojem počiva dobročinstvo, a ono nas vodi do Dženneta. Kada čovjek bude
iskren, biće upisan među iskrenima kod Allaha. Ovim se ukazuje na lijepu i sigurnu završnicu.
Poslanik, sallallahu 'alejhi ve sellem, nas upozorava na opasnost laganja i na loše posljedice
koje iz toga proizilaze. Laž je temelj na kojem počiva griješenje koje vodi do Vatre.

